XX. 28. September 1475

Sigmund von Brandis entscheidet aufgrund von Kundschaften den zwischen Feldkirch
und Altenstadt einerseits und den Hotbesitzern im Loh andererseits herrschenden
Konflikt um Weiderechte im Ochsenholtz dahingehend, dass letztere zehn Stiick
Zugvieh iiber den Sommer dort waiden lassen diirfen, ohne den iiblichen Hiitelohn

bezahlen zu miissen.

Or. (A), StadtA Feldkirch, 1008. — Pg. 40/30 (Plica 6) cm. — Siegel abh. — Riickvermerk (15. Jh.):
Spruch brieff von waid vnsser vind den im Loch 1475; (17./18. Jh.): Vertragsbrief von Sigmunden
von Brandis endtzwuschen Veldtkirch vnnd Altenstatt an ainem vnd denen im Loh enthalb Reins
am andern thayl den waydgang im Ochsenholz anlangendt anno 1475.

Abschr. (B), 17. Jh., VLA Bregenz, 1624 (vom Kopisten irrt. zum 28. September 1425 datiert).

I' #Jch#* Sigmund® fryherre® von Branndiss!' bekenn? offennlich mit dissem
brieue. Als dann die wysen erbern lute, namlich amma vnd rate zi Veltkirch?, I ouch
gantze gemain zi der Altenstatt? an ainem vnd die jm Loh* enhalb Ryns> gesessen
am anndern taile ettwas spenn vnd stdss von waidenns wégen jm Ochsenholtz® gegen
ainanndern I’ gehebt habenn, sélicher jrer spenn vnd stoss sy mit ainanndern giitz wil-
lens z{ recht vff mich betedingot vnd von baiden tailen ernstlich mich s6lichs zu bela-
den gebétten vnd I* erbétten habenn vnd jnen vff sdlich jr ernstlich begerung fur mich
gen Vadutz’ tag gesetzt vnd alda zi recht gesessen bin, eroffnettent die erst genanten
jm Loh gesessen durch jren I’ redner vnd sprachent, wie das die vff den vier héfen jm
Loh gesessen alwégens jre ochsen galtrinder vnd annder jr vich jn das Ochsenholtz
getryben habenn, daran jnen kain jntrag von |° niemann nie beschen sye, dann das vil-
licht ain zyt sorgueltig kriegslouf gewessen syend, dardurch sy das nit gebrucht habenn.
Nun habe gott das geltick gegeben, das s6lich krieg zi I’ fryden komen sind, darumb sy
gott vnd dem rechten truwen, jnen jre gerechtigkayt nit verschinen sin sulle vnd die von
Veltkirch vnd der Altenstatt noch niemann sdliche waid entwéren I° sullenn, dann sy
doch der von der Altenstatt kirchgenossen syenn, truwen wol, sy werdent vnderwyst,
s6lich jre wayd rawigklich niessen laussenn. Vff das antwurtent die von Veltkirch I’
vnd der Altenstatt ouch durch jren redner, sélich dero jm Loh anuordrung néme sy
froumd vnd vnbillich, dann sy wol vermainenn, die jm Loh selbs vnderricht syenn, dar-
z{ kaine |" rechtigkayt jm Ochsenholtz nit habenn. Wol redent sy nit darwider, das
vor langen zyten nun ain hof jm Loh geweéssen ist, da sye ainer vff gesessen genant
Steffan jm Loh vnd dar- "' nach annder, die mit lyb vnd glit heruber ainer herrschafft
von Montfort®, darnach ainer herrschafft von Osterrich zligehort habent, die mugent
wol durch kriegsnodt gedrengt I worden sin, das sy villicht das jren heruber geflocht
habenn, muge wol sin, man habe jnen das durch grosser nodturfft vnd fruntschafft wil-
len da zi wayden nit gewért. | Aber das si gerechtigkayt dahin gehebt oder die yetz ha-
benn, hoffenn sélichs nit funden wérden sulle. Vnd dann vmb des willen, das sy dero
von der Altenstatt kirchgenossen |'* syenn, annder jre nachpuren, die ouch dero von
Ranckwyl® kirchgenossen sind, darumb haben sy nit gerechtigkayt an wunn vnd waid

hiedisshalb Ryns. Daruff die jm Loh aber reden |" liessen gelicher wys wie uor, dann



souil mer, als die von Veltkirch vnd der Altenstatt sprechent, das jm Loh nun ain
hoff gewessen sye, darwider sy ouch nit redint, aber alle, so I' jm Loh gesessen sind,
habend gerechtigkayt, jm Ochsenholtz jr vich zi wayden vnd habent ouch das genos-
sen, das doch noch mengklichem wol wissentlich ist. Vnd wa die von Velt- | kirch
vnd die von der Altenstatt sy by s6lichem nit belyben laussen woltenn, syenn noch alt
erber lut, den das z(i wissenn ist, begértent, ich solte die darumb hdren. Dar- I"* vif aber
die von Veltkirch vnd von der Altenstatt reden liessent ouch gelicher wys wie uor,
dann souil mer, wie das die alten jm Loh vnd annder enhalb Ryn gesessen, heruber ge-
hort I habenn vnd burger zi Veltkirch gewéssen syenn vnd jn den alten kriegen jren
vich heruber geflocht, mag jnen wol von fruntschafft wégen jm Ochsenholtz vnd an-
dersswa z( waiden I vergunt sin. Aber darnach, da es z{ fryden kam, habenn sy aber

heruber getryben, do ist jnen dasselb jr vich gen der Altenstatt gepfendt worden, das

|21

habenn sy geldst vnd die ' ainung geben vnd sye jn dryssig oder jn viertzig jaren dhain

vich nit mer heruber getryben worden, daby man wol uerstan mag, das sy kaine rechtig-

kayt da gehebt oder noch I habenn, sélichs erbern luten ouch noch wol wissentlich ist,

vnd begértent die ouch darumb zii héren laussen. V{f das ich jnen annderwértig tag ge-

setzt hab vnd sdliche I kuntschafft zi baider syt bis vff jr baider tail bentigen aigentlich

verhort vnd darnach von baiden tailen zii minem rechtlichen spruch gesetzt worden ist.
VIif das ich I"* ain bedencken genomen vnd fromer wyser lut rautz darumb gepflegen

hab vnd nach sélichem zytlichem raute vnd miner selbs besten verstentnuss hab ich jn

der sach I” zu recht gesprochen vnd sprich, das nach anklag red vnd widerred vnd nach

der kuntschafft sag, das alle, die jm Loh yetz sitzent oder noch dahin sitzen wérdent vff

I ainem hoff, vieren minder oder mer, vnd kirchgenossen zli der Altenstatt sind, sul-

lent vnd mugent allwégens jm fruling, wann sy vssgebuwen vnd gearen habenn, I’ von

allen hoffen, wie vil oder wenig der dann da ist, zechen ziechender hopt ross oder rin-

der, damit sy dann gebuwen habent, heruber jn das Ochsenholtz tryben vnd die I*®

dann denselben sumer alda waiden, doch das dieselbigen jm Loh den von der Alten-

statt von den zechen hopten nut hirtenlon téigent als annder jr kirchgenossen zettin I’

schuldig sind. Vnd des alles zti warem vnd offem vrkund hab ich obgenanter Sigmund

fryherre von Branndiss diss mines rechtlichen spruchs vnd vrtail yet- I wederm tail

ainen brief jn gelicher lut geschriben vnd beuestnot mit minem anhangenden jnsigel,

doch mir vnd minen erben One schaden. Geben vff sanndt Michahels I’'

des hailgen
ertzengels aubent nach Cristi gepurdt vierzechenhundert vnd jm funff vnd sibentzigis-
ten jaren.

